
De fergetten

In winterstoarm dy’t alles feroare 

Oerisel: De krêft fan it wetter 

StoarmfloedStoarmfloed
Nederlân is in wetterlân. Us lân is ferneamd om de polders, 

mûnen en diken. Mar wat bart der as it wetter de baas wurdt?

Yn febrewaris 1825 soarge in ferneatigjende stoarmfloed derfoar dat it wetter net mear 
tsjin te hâlden wie. Grutte parten fan Nederlân oerspielden. De see en rivieren oerstream-
den, diken brutsen en tûzenen minsken en bisten kamen yn gefaar. Dêrby foelen yn it hiele 
lân 800 slachtoffers en kaam 46.000 stik fee om.

It begûn allegear yn de kâlde wintermoanne febrewaris. De 
wyn begûn te gûlen en groeide út ta in wylde noardwester. 
Tegearre mei de springfloed blaasde dy it wetter fan de 
Sudersee hieltyd heger op, oant wol 3,5 meter boppe NAP. 
Yn dy tiid wienen de diken fan klaai en ierde, it wienen gjin 
stevige betonnen wetterkearingen sa’t wy dy no hawwe. 
Doe’t it wetter tige heech stie, koenen in protte diken de 
druk net oan. Se brutsen troch en it wetter streamde op it 
lân. Op in soad plakken wienen der sels gjin diken.

Yn Fryslân hie it wetter frij spul. It spielde ikkers, doarpen en greiden oer. De provinsje kaam foar hast twa 
tredde ûnder wetter te stean. Minsken moasten hals oer de kop harren hûs ferlitte. Guon klommen yn 
beammen of flechten tsjerketuorren yn om te oerlibjen. In soad fee ferdronk en de fruchtbere klaaigrûn 
feroare yn in sâlt moeras. Boeren koenen dêrtroch harren wurk net mear dwaan. It oantal slachtoffers yn 
Fryslân foel noch ta.

Fryslân: De striid tsjin de see 

It grutste oantal slachtoffers foel yn de provinsje Oerisel. 
Dêr ferdronken mear as 300 minsken. De diken by de 
Sudersee, Isel en it Swarte Wetter del, brutsen op tsien-
tallen plakken troch. It wetter streamde dêrtroch djip it lân 
yn. Goed in kwart fan de provinsje kaam ûnder wetter te 
stean, oan Staphorst, Dalfsen, Wijhe en Meppel ta. Huzen 
stoarten yn en minsken flechten nei souders of oare drûge 
plakken. Mar net elkenien koe op ‘e tiid fuortkomme. Hiele 
gesinnen ferlearen harren hûs en foar in soad boeren 
betsjutte de ramp in jier sûnder rispinge.



Wêrom neame wy it de ‘fergetten stoarmfloed’? 

De rol fan tsjerken Wetterbouwers beskermje it lân 

Hoewol’t de stoarmfloed fan 1825 ien fan de grutste rampen fan de 19e iuw wie, wurdt der net in soad oer 
praat. Dat komt faaks trochdat it lanlik sjoen gjin grutte gefolgen hie. Pas nei de stoarmfloed fan 1916 kaam 
nammentlik de Ofslútdyk en nei de wettersneedramp fan 1953 de grutte wetterkearingen (de Deltawurken). 
De kearn fan Hollân wie yn 1825 net rekke, dus gie de oandacht benammen út nei it ferstevigjen fan de diken 
by de grutte rivieren del, súdliker yn it lân. Dochs binne der spoaren fan de ramp werom te finen. Guon doar-
pen hawwe noch hieltyd markearrings wêr’t it wetter stie. En yn ferhalen fan famyljes wurdt de stoarmfloed 
trochferteld.

De tsjerken spilen in krúsjale rol by 
de ramp. Se lieden de needklokken 
om minsken te warskôgjen fan it fluch 
stiigjende wetter. Dêrneist beaen se 
ûnderdak oan de minsken dy’t harren 
huzen en stâlen ferlernen. Nei de ramp 
beaen de tsjerken treast en koe men 
der mei-inoar ferwurkje wat de bard wie.

De stoarmfloed fan 1825 lit sjen hoe kwetsber oft Nederlân is. 
Sûnder diken en slûzen soe in grut part fan ús lân noch hiel-
tyd ûnder wetter stean. It wetter kin in freon wêze, lykas by it 
ferbouwen fan gewaaks, mar it kin ek in fijân wurde, lykas by 
in stoarmfloed. Dêrom wurkje wy troch oan tûke oplossingen 
en goede beskerming. Wetterbouwers meitsje sterke diken en 
bouwe wetterkearingen. Sa kinne wy feilich wenjen bliuwe yn in 
lân dat foar in part ûnder seenivo leit.

Boarnen:
• www.canonvannederland.nl/nl/overijssel/overijssel/watersnood 
• www.canonvannederland.nl/nl/overijssel/salland/dalfsen/stormvloed-1825 
• www.canonvannederland.nl/nl/overijssel/land-van-vollenhove/land-van-vollenhove/hoogwaterkanon 
• nationaallandschap.frl/watersnood1825/ 
• www.wdodelta.nl/nieuw-project-over-de-overijsselse-watersnoodramp-van-1825-en-de-lessen-hiervan-voor-het 
• stormvloed1825.nl 
• waterstaatsgeschiedenis.nl/tijdschrift/2007-1/TWG2007-1_19-26.pdf

“De faasje fan it ynrinnende wetter wie sa geweldich, dat jin 
op neat oars as it rêden fan minsken betocht wêze koe, wylst it 

grutste part fan it fee ferlern gie.”


